
2024 àçû 6 апрель — хуымгёнёны ì¸éû 6 áîí, сабат

Боныхъёд
Gismeteo-йы бёрёггёнёнтём гёсгё, 6 апрелы, республикёйы боны-

хъёд уыдзён асёст, нё уардзён. Уёлдёфы температурё – 15-18  градусы 
хъарм. 

Боны дёргъ — 12,59 Хурыскаст — 05,34
Хурныгуылд — 18,33

Валютёйы аргъ Доллар — 92,19
Евро — 100,19 12 +

ХЪУЫДДАДЖЫ НЫХАС 
Ивгъуыды хатдзёгтё ёмё фидёны нысантё 

ТЕМАТИКОН ФАРС
Ёнцойбон

АИВАД
Зындгонд актеры номыл

                                    www.rastdzinad.ru
                                vk.com/club217633221  
                                t.me/gazetarastdzinad1923

Дзырды фарн
Уарзон адёймаджы 

ёфхёрд знаджы цёфёй 
тынгдёр риссы...

                 ДЖИМИТЫ Гиуёрги

Àáîí ê¸ð¸äçèì¸, Èðû ë¸ïïóò¸!..

Ö¸ãàò Èðûñòîíû ðåñïóáëèêîí àä¸ìîí ãàçåò
Ðåñïóáëèêàíñêàÿ íàðîäíàÿ ãàçåòà Ñåâåðíîé Îñåòèè

Ãàçåò ö¸óûí ðàéäûäòà 1923 àçû 14 ìàðòúèéû — ãàçåòà èçäàåòñÿ ñ 14 ìàðòà 1923 ãîäàÃàçåò ö¸óûí ðàéäûäòà 1923 àçû 14 ìàðòúèéû — ãàçåòà èçäàåòñÿ ñ 14 ìàðòà 1923 ãîäà

Àðãú 10 ñîìû

 Ёмбырд  

Ёнёзакъон финансон 
архайды ныхмё 

РЦИ-Аланийы Сёргълёууёг Сергей              
МЕНЯЙЛО видеоконференцбастдзинады хуы-
зы архайдта Цёгат Кавказы федералон зылды 
ёнёзакъон финансон операциты ныхмё ведом-
ствоты ‘хсён кусёг къорды ёмбырды. Мадзал 
сарёзта ёмё амыдта Уёрёсейы Федерацийы 
Президенты Цёгат Кавказы федералон зылды 
Ёххёстбарджын минёвар Юрий ЧАЙКА.
Боны фёткыл ныхасы ар-

хайдтой зылды субъектты 
сёргълёуджытё, регионты 
ёмё зылды барадхъахъ-
хъёнёг дёлхайёдтё ёмё 
профилон скондты разамон-
джытё, ресурсдёттёг ком-
паниты минёвёрттё.
Сёйрагдёр фарстатёй иу 

– цёрёнуатон-коммуналон 
хёдзарад ёмё артаг-энер-
гетикон комплексы цёст-
фёлдахён митё скуынёг 
кёнын.
Юрий Чайка куыд фёбё-

рёг кодта, афтёмёй бёс-
тёйы разамынд абон егъау 
хёстё ёвёры цёрёнуа-
тон-коммуналон хёдзарад 
ёмё артаг-энергетикон 
комплексы объектты рёзт 
ёмё модернизацийы тых-
хёй, ёмё сын уагъд цёуы 
дзёвгар финансон фёрёз-
тё бюджетёй. 
Ведомствоты ‘хсён кусёг 

къорд уый тыххёй акцио-
нерон ёхсёнёдтё «Россе-
ти Северный Кавказ» ёмё  
«Газпром Межрегионгаз»-ы 
размё бёлвырд хынцинёг-
тё сёвёрдта, фёлё ныр-
ма ёххёстгонд нёма ‘рцы-
дысты.  

– Фыдгёнджытё ёнё-
закъонёй фёхъёздыгдёр 
уёвыны тыххёй ресурсдёт-
тёг куыстуётты иуёй-иу 

кусджыты ёххуысёй пай-
да кёнынц хызты ёдзёл-
лаг техникон уавёртёй, сё 
иуёй-иу хёйттё ёнёхицау 
кёй сты, уымёй, инфра-
структурёйы ёдзёллаг-
дзинад ёмё энергоресур-
сты нымайён системёйы 
ёнёххёстдзинадёй. Эко-
номикёйы  ёппёт уыцы 
хъёндзинёдтё тёссаг 
уавёр сёвзёрын кодтой 
социалон къабазы ёдас-

дзинадён, ёвзёрёрдём 
зынынц адёмы царды хъё-
дыл, – бафиппайдта Юрий 
Чайка. 
Зылды артаг-энергетикон 

комплексы рёзт уромы, цы 
ресурстё хардзгонд цё-
уынц, уыдоны фиддонтё 
афойнадыл фыст кёй нё 
цёуынц, стёй фёлхасгён-
джытём хёццё кёнгёйё 

фёндагыл сёфтытё. Раны-
мад лыггёнинаг фарстатё 
хауынц фылдёр профилон 
куыстуёттём, бёрёг кё-
нынц, ёнёзакъон финансон 
операциты ныхмё дзы фаг 
архайд кёй нё цёуы. 
Ёмбырды фёлгёты Сер-

гей Меняйло радзырдта, 
Цёгат Ирыстоны цы ма-
дзёлттё арёзт цёуы, ууыл. 
Цёмёй фиддонтё афой-
надыл фыст цёуой, ёмё 

ресурсдёттёг куыстуётты 
архайд фёхъомысджындёр 
уа, уый тыххёй, Уёрёсейы 
Федерацийы Хицауады уы-
наффёмё гёсгё, Цёгат 
Ирыстон хаст ёрцыд энер-
гетикё ёмё цёрёнуатон-
коммуналон хёдзарады 
куыстуётты ёнёцудгё эко-
номикон рёзты фёлварён 
проектмё. Проектмё гёсгё 

арёзт цёуынц иугонд опе-
ратортё дондёттён, дон-
уадзён ёмё тёвддёттён 
сферёты. Уёрёсейы Феде-
рацийы Хицауады Сёрдар 
Михаил Мишустины фё-
дзёхстмё гёсгё, 2021 азы 
фидаргонд ёрцыд програм-
мё «РЦИ-Аланийы цёрён-
уатон-коммуналон хёдза-
рад ёмё артаг-энергетикон         
куыстуётты ёнёцудгё эко-
номикон рёзт».

– Программё царды ра-
уадзыны тыххёй арёзт 
ёрцыдысты иугонд опе-
ратортё дондёттён, дон-
уадзён ёмё тёвддёттён 
сферёты, – бафиппайдта 
Сергей Меняйло.
Республикёйы Сёргълёу-

уёг ма йё ныхасыл баф-
тыдта, ногарёзт дондёттёг 
ёмё донуадзёг куыстуаты 
филиалты кёй сёвёрд-
той, экономикон ёгъдауёй 
раст бындур кёмён ис, до-
нён ахём тариф. Уыимё, 
уыцы тариф фёбёрзонд-
дёр ёрмёстдёр юридикон 
скондтён, адёмён нё фен-
дёрхуызон, тарифты ‘хсён 
хъауджы та ёхгёд цёуы 
федералон фёрёзтёй. 
Сергей Меняйло бафип-

пайдта, апрелы кёронмё 
Ёрёфы районы дондёттён 
хызтё, Рахизфарсы ёмё 
Горётгёрон районты ма цы 
исбонад баззад, уыдон кёй 
бацёудзысты иугонд опера-
торы балансмё. Мёздёджы 
районы уыцы куыст фёуы-
дзён ацы аз июны кёрон.
Ёмбырды ма ёркастыс-

ты, бюджетон фёрёзтёй 
хъахъхъёнынады паддзаха-
дон заказ ёххёст кёныны 
фёрёзтё цёмёй дзёгъёл 
хардзгонд ма цёуой, уый 
бёрёггёнёг кусёг къорды 
архайды бёрёггёнёнты 
фарстамё.

 Ёмбырды хатдзёгтём 
гёсгё Цёгат Кавказы фе-
дералон зылды Уёрёсейы 
Федерацийы Ёххёстбар-
джын минёвар бёлвырд 
фёдзёхстытё скодта ём-
бырды архайджытён.

ГАПБАТЫ Алетё 

 Цёгат – Хуссар  

Университетты ёнгомдёр 
ёмгуыстадён...

Хуссар Ирыстоны Тыбылты Алыксандры номыл пад-
дзахадон университеты минёвёртты къорд ацы бон-
ты балцы уыд Дзёуджыхъёуы. Хуссарирыстойнёгты 
зёрдиагёй суазёг кодтой Цёгат Ирыстоны Хетёгкаты        
Къостайы номыл паддзахадон университеты. Дыууё 
республикёйы  сёйрагдёр уёлдёр ахуыргёнёндёт-
ты минёвёрттё ёрдзырдтой дарддёры ёмгуыстады           
фарстатыл.

Нё хуссайраг ёфсы-
мёртё ёмё хотён зёр-
дёбын ёгасцуай загътой 
ЦИПУ-йы ректор Огъуаты 
Алан ёмё иннё фысым-
тё. Уазджыты ’рдыгёй 
фембёлдтыты архайдтой 
Хуссар Ирыстоны паддза-
хадон университеты рек-
тор Тедеты Вадим, про-
ректортё Гаглойты Ланё 
ёмё Цхуырбаты Эдуард, 
университеты медиахол-
дингы разамонёг Джио-
ты Аллё ёмё Хетёгкаты 
Къостайы номыл паддзаха-
дон драмон театры аива-
дон разамонёг Дзуццаты 
Тамерлан.
Фембёлды архайджытё 

куыд фёбёрёг кодтой, 
афтёмёй дыууё универ-

ситеты фёстаг азты ёнгом 
ёмё пайдайаг ёмархайд 
кёнынц профессион ахуы-
рад ёмё наукёйы къа-
бёзты, кусынц цымыдисаг 
иумёйаг проектыл. Раны-
хасгёнджыты хъуыдымё 
гёсгё, уыцы ёууёл фадат 

дётты, цёмёй ёмархайд 
ноджы ёнгомдёр ёмё 
хъомысджындёр кёна. 
Ныхасы архайджытё ба-
хастой бёлвырд фёндёт-
тё. Уыдон баст уыдысты 
иумёйаг наукон-ахуыра-
дон тыгъдад саразынимё, 

бёлвырддёр дзургёйё 
та, диссертацион советты 
хъомысджын архайдимё, 
педагогон кадртё цёт-
тё кёнынимё, ахуырадон 
ёмё методикон литера-
турё тёлмац кёнынимё 
ёмё афтё дарддёр.

Ныхасы рёстёг куыд 
загъдёуыд, афтёмёй дыу-
уё ахуыргёнёндоны ёхсён 
ёмгуыстад фёахадгёдёр 
кёнынён ахъаз уыдзысты 
профилон кафедрёты кус-
джыты иумёйаг фембёлд-
тытё дёр. Уыцы ёмё ён-
дёр ахём мадзёлттё хаст 
ёрцыдысты Хетёгкаты Къо-
ста ёмё Тыбылты Алыксан-
дры номыл университетты 
ёмгуыстады пълантём. 
Зёгъын хъёуы, 2023 азы 

майы ЦИПУ-йы делегаци 
Огъуаты Аланы разамындёй 
Хуссар Ирыстоны паддзаха-
дон университеты уазджытё 
кёй уыдысты, уый тыххёй 
дёр.

КАЛМАНТЫ Аслан

 Парламенты советёй  

Ёвзарджытём 
хёстёгдёр уёвын

Республикё Цёгат Ирыстон-Аланийы Парламенты 
советы уыд радон ёмбырд. Амыдта йё Парламенты 
Сёрдар ТУСКЪАТЫ Таймураз. 
Ацы хатт советы уёнгтё 

се ‘мбырд ахастой Рахиз-
фарсы районмё. Ёмбырды 
размё Парламенты Сёр-
дар бабёрёг кодта Цёлыч-
чы ногарёзт скъола ёмё, 
бындурон цалцёггонд чи 
ёрцыд, хъёуы уыцы Куль-
турёйы хёдзар. Йемё уыд 
Рахизфарсы районы минё-
вёртты ёмбырды сёрдар, 
районы муниципалон скон-
ды сёргълёууёг Фрайты 
Сослан. Скъолайы дирек-
тор Дзгойты Джульеттё 
куыд радзырдта, афтёмёй 
сё ахуырдзауты нымёц у 
171. Скъола йё уавёртём 
гёсгё дзуапп дётты ахуы-
рады ёппёт нырыккон до-
мёнтён. Ис сём «Рёзты 
тёлм», кадетон кълас, ног 
ифтоггёрзтимё хёрёндон. 
«Ивгъуыд аз нё рауагъдон-
тё уыдысты ёрмёстдёр 
аст адёймаджы, фёлё рав-

дыстой бындурон зонындзи-
нёдтё ёмё се ‘ппёт дёр 
бацыдысты уёлдёр ахуыр-
гёнёндёттём, иу та дзы 
ахуыр кёны Мёскуыйы», – 
загъта скъолайы директор. 
Бынёттон Культурёйы 

хёдзары цардимё Пар-
ламенты Сёрдары базон-
гё кодта йё разамонёг 
Хъёрджынты Алевтинё. 
Куыд радзырдта, афтёмёй 
сём кусы фондз аивадон 
къорды, кёстёртё дзы ар-
хайынц стыр ёхсызгонёй, 
алы   къуыри дёр бацёттё 
кёнынц алыхуызон куль-
турон мадзёлттё. Сё уа-
вёртёй сты разы, фёлё 
сём ис тыхстаг фарстатё 
дёр. «Нёй нём концертон 
уёлёдарёс, уый аххосёй 
искуыдём рацёуыны ёмё 
не сфёлдыстадимё иннё 
хъёутё ёмё районты цёр-
джыты базонгё кёныны 
фадат нын нёй», – зёгъы 
Алевтинё. 
Парламенты Сёрдарён 

уыд, рагацау пълангонд чи 
нё уыд, бынёттон цёрджы-
тимё ахём фембёлд дёр. 
Куыд алы хъёуы, афтё Цё-
лыччы дёр ис лыггёнинаг 
фарстатё. Зёгъём, ёхсыз-
гонёй сё хъёуы ног рёв-
дауёндон, тротуартё, кём 
хъёуынц, уым алы ран нёй. 
Уёдё Цёлыкк раздёр уыд 
хъуыстгонд йё донхорыггё-
нён системёйё. Уый фёр-
цы сё тыллёгёрзад алкёд-
дёр уыд бёрзонд. Советон 
Цёдисы фехёлдимё уый 
дёр хёлд ёрцыд, хъыга-
гён. Фёлё йё цыфёнды 
зынёй дёр хъёуы сног 
кёнын. Ёппёт уыдёттыл      
Тускъаты Таймуразимё ны-
хас кодта хъёуы хистёрты 
советы сёрдар Исахъты 
Виктор. Фарстатё ёнё 
ёркастёй кёй нё баззай-
дзысты, Парламенты Сёр-
дар уымёй зёрдё бавёрд-
та.

Уый фёстё районы бы-
нёттон хиуынаффёйады 
администрацийы уыд Пар-
ламенты советы ёмбырд. 
Боны фёткы сёйраг фарста 
уыд, 2023 азы Рахизфарсы 
районы муниципалон сконд 
национ проекттё куыд ёх-
хёст кодта, йё социалон-
экономикон рёзты цавёр 
бёрёггёнёнтё бафтыд 
къухы, стёй сём ацы азмё 
цавёр нысантё ис, уый. 
Фарстайы фёдыл раны-
хасгёнёг уыд Рахизфарсы 
районы бынёттон хиуынаф-
фёйады администрацийы 
сёргълёууёг Мырыкаты 
Хъазыбег. Районы социа-
лон-экономикон рёзты алы 
къабазыл дёр, Беслёны 
райрёзты генералон пъланы 
ивгъуыд азы ёппёт бёрёг-
гёнёнтыл бёстон ёрныхас 
кёнгёйё, уый арфё ракод-
та республикёйы разамын-

дён, Парламенты депутат-
тён, комкоммё Тускъаты 
Таймуразён, районы цыдё-
риддёр фарстатё сёвзё-
ры – раздёр дёр ёмё ныр 
дёр – уыдон алыг кёныны 
хъуыддаджы алкёддёр сё 
фарсмё кёй балёууынц, 
уый тыххёй. Фыццаджы-
дёр та уёлдай арфё ра-
кодта, сёрмагонд ёфсёд-
дон операцийы Рахизфарсы 
районёй чи архайы, стёй 
йе ‘ххуысы хай хёстонтём 
чи хёццё кёны, уыцы ём-
зёххонтён. «Нё районёй 
сёрмагонд ёфсёддон опе-
рацийы архайы 200 адёй-
магёй фылдёр, ёмё сё 
хёстон хёс кадджын ёмё 
намысджынёй ёххёст кё-
нынц. Кёстёртён уыдон 
сты цёвиттойнаг», – загъта 
раныхасгёнёг.
Социалон политикёйы 

фарстатё районы куыд лыг-
гонд цёуынц, уый фёдыл 
ныхас кодта Парламенты 
наукёйы, ахуырады, культу-
рё ёмё информацион по-
литикёйы комитеты сёрдар 
Еленё Князева. Куыд загъ-
та, афтёмёй ацы фарстатё 
сты уёлдай ахсджиагдёр, 
уымён ёмё уыдонёй араз-
гё у царды хёрзхъёддзи-
над. «Адёймаг кём цёры, 
уым ын хъуамё уа куысты 
ёмё ахуыр кёныны гё-
нёнтё, йё куыстён – аккаг 
мызд, алыхуызон социалон 
бафыстытё, медицинон ёх-
хуыс», – загъта депутат. 
Районы экономикон рёз-

ты дарддёры гёнёнты фё-
дыл уыд йё раныхас Пар-
ламенты промышленносты, 
транспорты, бастдзинад 
ёмё амалхъомады комите-
ты сёрдар Киситы Мура-
тён. 
Советы ёмбырды фёстё 

Тускъаты Таймураз фем-
бёлд районы амалхъомти-
мё. Фембёлды архайджытё 

уыдысты: ёнёххёст бёр-
нондзинады ёхсёнёдтё 
– «РУСМОДУС-ФИД»-ы ге-
нералон директор Хъайыр-
ты Артур, «Беслёны завод 
«Автоспецоборудование»-
йы генералон дирек-
тор    Кудзаты Аслан, 
«БУХАРДОН»-ы генералон 
директор Сергей Тка-
чев, «БАТАК-А»-йы гене-
ралон директор Азиаты 
Аслан, «ТЕМП-ДУКАНИ 
«БЁРКАД»-ы директор Ка-
диты Заремё. Амалхъом-
тёй алчидёр дзырдта, сё 
куыст хуыздёр рацаразыны, 
ноджы бёрзондддёр ём-
вёзадмё йё ракёныны сё 
цы фарстатё тыхсын кё-
нынц, уыдоныл. Ёмё сын 
закъонёвёрынадон бынду-
рыл ёнцондёр алыггёнён 
цёмёй уа, ууыл бакусдзыс-
ты Парламенты депутаттё. 
Районы социалон-экономи-
кон рёзтмё стыр бавёрён 
кёй хёссынц ёмё удуёл-
дай фёллой кёй кёнынц, 

уый фёдыл ёмбырды ар-
хайёг амалхъомтён Тускъа-
ты Таймураз радта РЦИ-
Аланийы Парламенты Кады 
гёххёттытё.
Уый фёстё Тускъаты 

Таймураз бабёрёг код-
та уыцы куыстуёттёй иу 
– «РУСМОДУС-ФИД». Уый 
ёрбынат кодта Беслёны 
раздёры мелкомбинаты 
ёмё хёлд бёстыхёйтты 
ног цард бауагъта. Куыст-
уат уадзы кёсаджы хол-
лаг, стёй ёмхёццё холлаг 
стурвосён. Инвестицион 
проекты фыццаг хай уал ёх-
хёстгонд ёрцыд – скуыстой 
холлаг уадзёг линитё. Уый 
тыххёй нырыккон техникё 
ёрбаластой Уёрёсейё, 
Китайё, Дани ёмё Тур-
кёй. Куыстуатён йё фыц-
цаг къёпхёны хъомысмё 
гёсгё ныртёккё суткёмё 
уазынц кёсаджы холлаг 200 
тоннёйы суткёмё, стурво-
сы холлаг та – 300 тоннёйы. 
Уёвгё та йё куыстадон 
хъомыс у афёдзмё про-
дукцийы 130 мин тонны. Цы 
холлаг уадзынц, уый хицён 
кёны йё хёрзхъёддзина-
дёй, экологон ёгъдауёй у 
сыгъдёг, хуызтёй – алы-
хуызон, йё аргъ та – зёр-
дёмёдзёугё. Куыстуаты 
ныртёккё фёллой кёнынц 
180 адёймаджы. Генера-
лон директор Хъайырты Ар-
тур куыд зёгъы, афтёмёй 
фёнд кёнынц сё куыст нод-
жы рапарахатдёр кёнын, 
ёмё фидёны райдайдзы-
сты холлаг уадзын хёдза-
рон цёрёгойтён дёр. Ацы 
куыстуат канд Рахизфарсы 
районён нё, фёлё ёп-
пёт республикёйён дёр 
у социалон ёгъдауёй тынг 
ахадгё. 

ДЕДЕГКАТЫ Зёлинё

 Цёгат Ирыстоны автономийы 100 азмё 

Зындгонд композитор, дирижер, ахуыргёнёг, фольклорист, ор-
кестртё ёмё ансамблтё аразёг ГАЛАТЫ Барисы райгуырды 135 азы 
юбилейы кадён республикон Национ наукон библиотекёйы уыд цёлх-
ёмбырд "Ёмбырдгонд «Ирон адёмон зарджытё» – дунеон этному-
зыкологи ёмё Ирыстоны культурон бынты хёзна», зёгъгё, темёйыл.

Галаты Барисы егъау сфёлдыс-
тадон бынтё иртасыны фёдыл рес-
публикёйы Национ наукон биб-
лиотекёйы аивады хайад сарёзта 
къорд мадзалы. Музыкалон драмё, 
музыкалон комеди, кинотём фыст 
музыкё, адёмон инструмент-
ты оркестр, симфонион оркестр, 
хортё, кафт ёмё зарды ансам-
блтё, композиторты профессио-
налон скъола, адёмон фольклоры 
скъола, «Ирон адёмон зарджыты» 
академион ёмбырдгонд Гиппиусы 
аналитикон нотацийы принципимё 
– ёппёт уыдётты бындурёвёрёг 
уыд Галаты Барис.
Йё райгуырды юбилейон аз На-

цион наукон библиотекё йё но-
мыл арёзт культурон фондимё, 
стёй республикёйы музыкалон 
ёхсёнадимё иумё сё алкёцыйы 
фёдыл дёр хъуыстгонд ахуыргонд 
ёмё композиторы номарёнён 
аразынц тематикон фембёлдтытё.
Фыццаг фембёлды ныхас цыд 

йё «Ёмбырдгонд «Ирон адёмон 
зарджытыл», куыд дунеон этному-
зыкологи ёмё Ирыстоны культу-
рон бынты хёзна»-йыл. Фембёлд 
байгом кодта Уёрёсейы музыка-
лон ёхсёнады регионалон хайады 
сёрдар Гергиты Ларисё. Бёстон 
ёрдзырдта, Галаты Барис ирон 

культурёйы къёбицмё цы стыр 
ёвёрён бахаста, ууыл.
Национ культурёйы алы къабёз-

тём йе ‘вёрёны фёдыл уыд сё 
ныхас Национ наукон библиоте-
кёйы директор Хайманты Иринё 
ёмё библиотекёйы аивёдты ха-
йады сёргълёууёг Баситы Фари-
зёйён. Фембёлды архайджытё 
бакастысты композиторы цардимё 
баст кинонывтё «Время Бориса 
Галаева» (реж. Р.Гаспарянц) ёмё 
«Искусство, рожденное в горах»-
ёй (реж. Валишвили) скъуыддзёг-
тём.
Ирон адёмён, йё монон куль-

турёйы рёзтён цы стыр хёрзты 
бацыд Галаты Барис, уый фёдыл 
уыд йё ныхас Мариинаг театры 

филиалы национ зарёджы нёл-
гоймёгты хоры разамонёг Дза-
найты Ольгёйён. Галайы-фырты 
Хёдзар-музейы фонды йё фольк-
лорон бынтимё куыст ахсджиаг 
кёй у, уый тыххёй уыд йё ныхас 
йё директор Гаглойты Лианё-
йён. Ныридёгён дзы сты, бакусын 
кёуыл хъёуы, уыцы фонографыл 
фыст аудиоёрмёджытё, зарджы-
ты нотировкётыл къухфыстытё, 
Аивады историйы уёрёсейаг инс-
титутимё цы фыстёджытё фыс-
той кёрёдзимё, стёй, Пушкины 
хёдзарёй цы нымёцон 700 ауди-
офысты ёрбацыд, уыдёттё ёмё 
ма бирё ёндёр алыхуызон ёр-
мёджытё.
Фонд саразёг – композиторы 

бындар Гёбёраты Андрей ра-
дзырдта, уыдонёй дисктё рауа-
дзыны, стёй Барис ирон адё-
мон цёгъдтыты дыккаг том ра-
уадзынмё кёй бёллыд, уымён 
рухс фенын кёныны тыххёй. Йё 
мысинёгтё фембёлды архай-
джытён ракодта Ирыстоны адё-
мон поэт Гуырдзыбегты Иринё, 
йё ныййарджытён хёлар ахас-
тдзинёдтё уыд Галаты Барисимё.
Кёронбёттёны йё чиныг «Осе-

тинские народные песни»-йё нё 
хъуыстгонд фольклористы уац-
мыстёй азарыд, Дзанайты Ольгё 
разамынд кёмён дётты, уыцы 
нёлгоймёгты хор.

ХУЫБИАТЫ Ларисё

 Нё хъёбатыртё 

Ныр дыууё азёй фылдёр Уёрёсе Украинёйы 
цы сёрмагонд ёфсёддон операци ёххёст кёны, 
уым нё Ирыстоны лёппутё сёхи сёрёнёй ёвди-
сынц. Райстой алыхуызон хёстон хёрзиуджытё. 
Уыдонимё сты Горётгёрон районы Тарскёйы 
хъёуы фёсивёд дёр.

Хъыгагён, уыдонёй 
фёмард дёс лёппуйы, 
се ‘хсён – Хъантемыраты 
Зауыр, Кобесты Роберт, 
Наниты Чермен ёмё Те-
деты Гермён дёр. Ацы 
хъёуы 1-ём астёуккаг 
скъолайы ахуыр кодтой 
сё цыппар дёр. Уыдыс-
ты ныфсы кёстёртё, 
фёзминаг. Ёнусон кад 
ёмё сын цыт! Хорз хъуыд-
даг фёзынд ацы астё-
уккаг скъолайы: сё хъё-
уёй Украинёйы хёсты чи 
фёмард, уыдоны номыл 
скёнынц кълёстё, сё 

къултыл сын мемориалон 
фёйнёджытё бакёнынц 
кёнё та саразынц "хъё-
батыры партётё".
Афтё уыд ёрёджы 

дёр. Тарскёйы 1-ём 
астёуккаг скъоламё ёр-
бамбырд сты, уёлдёр 
кёй кой кодтон, уыцы 
хъайтарты бинонтё, хи-
цёуттё, ёмкъласонтё, 
ёмхёстонтё, сыхбёс-
тё, фёсивёд, ахуыр-
гёнджытё, скъоладзау-
тё, ёндёр адём. Уыдон 
фыццаг бацыдысты ёр-
тыккаг уёладзыджы 10-
ём къласмё. Ам ёвёрд 
ис ефрейтор Тедеты Гер-
мёны номыл "хъёбатыры 
партё". Ууыл сбадыны 
амонд ёрхаудзён, иттёг 
хорз чи ахуыр кёны, уыцы 
скъоладзаутём. Тедейы-
фырт фёмард 2022 азы 
28 февралы.

Ацы къласён радтой 
Хъантемыраты Зауыры 
ном ёмё йын дзы бай-
гом кодтой мемориалон 
фёйнёг. Уый дёр хёс-
тон сёрёндзинёдтё 
бирё равдыста, уыд сер-
жант, артиллерион бата-
рейы хёстон машинёйы 

бахыгъды командир. Фё-
мард 2022 азы 29 августы 
Херсоны облёсты Кахов-
кёйы районы. Йё мёлё-
ты фёстё йё схорзёх-
джын кодтой Лёгдзинады 
орденёй.
Скъолайы дыккаг уё-

ладзыджы ис 2-ём кълас. 
Уый та ныр у Кобесты Ро-
берты номыл, байгом дзы 
кодтой кадджын уавёры 
йё номыл къулыл конд 
фёйнёг. Уыд хёдтулгё-
скъёрёг. Хъёбатырёй 
фёмард цёрён пункт 
Переможнёйы 2023 азы 
23 декабры. Хорзёхджын-
гонд у Жуковы майданёй.
Суворовы майданёй 

схорзёхджын кодтой На-
ниты Чермены йё хёс-
тон лёгдзинады тыххёй. 
Уый дёр йё хёс ёххёст 
кёнгёйё бабын Запоро-
жьейы облёсты Таврияйы 

хъёуы. Чермены ном та 
хёсдзён скъолайы 1-ём 
кълас. Ис ам йё номыл 
мемориалон фёйнёг.
Скъолайы директор 

Тъехты Дунессё серти-
фикаттё ёмё Арфёйы 
фыстёджытё радта, хёс-
тонты ном чи хёсдзён, 

уыцы кабинетты кълас-
гёстё Сланты Мёди-
нё, Хёныкъаты Зем-
фирё ёмё Бицойты 
Маргаритёйён.
Хёстонты мемориалон 

фёйнёджытё байгом 
кодтой сё хиуёттё ёмё 
раззагдёр скъоладзаутё. 
Раныхас кодтой Фыды-
бёстё хъахъхъёнджыты 
фёмардуёвёг бинонты 
Ёппётуёрёсеон ёх-
сёнадон организацийы 
Цёгат Ирыстоны регио-
налон хайады разамонёг 
Татьянё Днепровская, 
Горётгёрон районы ад-
министрацийы ахуырады 
управленийы хицау Ко-
кайты Белё, 429-ём 
полчъы ёфсёддон-по-
литикон цёттёдзинады 
ёмё информаци дёт-
тыны фёдыл инструктор 
Надеждё Жданова, 

зынгхуыст лёппуты ём-
хёстонтё Гаджиты Ар-
тур ёмё Баграт Габри-
елян, скъолайы директор 
Тъехты Дунессё ёмё 
ёндёртё.
Мемориалон фёйнё-

джытё ёмё хъёбатыры 
партёйыл фыст сты хёс-
тонты царды хабёрттё 
ёмё тохы фёндёгтё.
Бузныг Татьянё Дне-

провскаяйён, ацы хорз 
хъуыддёгтё саразынмё 
сёрмагонд бавёрён кёй  
бахаста, уый тыххёй.
Номарён мадзалы уыд 

нё районы администра-
цийы фёсивёды, физи-
кон культурё ёмё спорты 
хайады хицау Дзеранты 
Марик дёр.

ГАССИТЫ Моисей,
ГУССАУТЫ 
Маринёйы
ист къамтё

 Уёрёсе – Белорусси 

Ацы бонты Цёгат Кавказы уазджытё уыдысты Белоруссийы 
туристон компаниты минёвёрттё. Белоруссиаг туроператортён 
нё федералон зылды регионтыл бёстёзонён балц сарёзта фе-
дералон корпораци «Кавказ.РФ».
Не ’фсымёрон бёстёйы минё-

вёрттё къуырийы дёргъы зонгё 
кодтой кавказаг республикёты ёр-
дзы уавёртё ёмё цымыдисагдёр 
бынёттимё, сё адёмтё ёмё ту-
ристон авналёнтимё.
Белоруссиаг уазджыты балц рай-

дыдта Кавказаг Минералон Дётты 
регионы горёттёй. Пятигорск ёмё 
иннё бынётты зындгонд курортты 
архайд раиртасгёйё, къорды уёнг-
тё сё фёндаг акодтой Кёсёг-Бал-
хъармё. Уым бабёрёг кодтой хёх-
хон курорт «Эльбрус» ёмё ёндёр 
фёлладуадзён бынёттё. «Эльбру-
сы хохы фёхстыл лыжётыл быры-
нён цы фёндёгтё ис, уыдонёй 
иууыл уёлмонц ёнкъарёнтё мёхё-
дёг бавзёрстон. Ахсджиаг хъуыддаг 
мём фёкаст, ацы курорты хёххон 
лыжётыл бырыны рёстёг дёргъ-
вётин кёй вёййы, уый дёр. Хох 
Эльбрусы алыварс курортты тыххёй 
мё хёлёрттё ёмё зонгётён раха-
бар кёндзынён», – фёстёдёр йё 
хъуыдытё раргом кодта уазджытёй 
иу – Иван Чура.
Къорды уёнгтён сё фёндаг дард-

дёр уыд Цёгат Ирыстонмё. Фы-
сымтё сын экскурситё сарёзтой 
Дзёуджыхъёу ёмё йё алфамбы-
лай бынёттыл, стёй сё ахуыдтой 
хёххон кёмттём дёр. Кёй зёгъын 
ёй хъёуы, ирыстойнёгтё сё уаз-
джыты хорз федтой хъуыстгонд на-
цион хойрагёй: чъиритёй, ирон бё-
гёныйё...
Афтё, бонёй-бонмё делегацийы 

уёнгтё бабёрёг кодтой иннё цё-
гаткавказаг республикётё дёр.
Балцён хатдзёгтё кёнён ём-

бырд сарёзтой Махачкалайы. Уым 
фысымтё ёмё уазджытё бёстон 
ёрдзырдтой дарддёры ёмгуыста-
ды фарстатыл. Сёйрагдёр та – Бе-
лорусси ёмё уёрёсейаг Цёгат 
Кавказы регионты ’хсён туристон-
бёстёзонён балцытё рапарахат 
кёныныл.
Ёмё ёрмёст фидёны нысантё 

нё, фёлё ныридёгён бёлвырд 
хъуыддёгтё дёр рёзынц. Зё-
гъём, ацы мёйы кёрон Минск ёмё 
Махачкалайы ’хсён байгом уыдзён 
уёлдёфон бастдзинад. Нырма уал 
авиакомпани «Белавиа» ахём бал-
цытё ёххёст кёндзён къуыри иу 
хатт. Фёстёдёр ахём уёлдёфон 
маршруттё Минск баиу кёндзысты 
иннё цёгаткавказаг регионтимё 
дёр.
Фембёлды архайджытё хёстёг-

дёр рёстёг сбёлвырд кёндзысты, 
белоруссиаг туристтён цымыдисаг-
дёр цы бынёттё уыдзысты, уыдоны 
номхыгъд. Уыимё, туроператортё 
фыццаг къёпхёныл ёххёст кён-

дзысты 7-8-бонон бёстёзонён бал-
цытё.
Ахём фёткы бындурыл сараз-

дзысты туристон маршрутты ном-
хыгъд Цёгат Кавказы федералон 
зылды алкёцы регионён дёр. Уыцы 
ёмгуыстады пълантё куыд ёххёст-
гонд цёуой, уымё цёстдард уы-
дзён компани «Кавказ.РФ»-йы ми-
нёвёртты ’рдыгёй. Уыимё, уыцы 
куысты комкоммё архайёг уыдзён 
Цёгат Кавказы хёххон клуб дёр. 
Ацы кусёндон ныридёгён ём-
гуыстады бадзырдтё бафыста 10 бе-
лоруссиаг туроператоримё.

«Райгондёй баззадыстём нё бал-
цёй. Алкёцы регионы дёр бабё-
рёг кодтам бирё цымыдисаг ёмё 
рёсугъд бынёттё, базонгё стём 
бынёттон цёрджыты ёгъдёуттё 
ёмё культурёимё... Алкёцы ран 

дёр ныл зёрдиагёй бацин кодтой. 
Фёлё уёлдай зёрдёскъёфён 
фембёлдтытё махён уыд Цёгат 
Ирыстоны. Кёй зёгъын ёй хъёуы, 
уыцы регион Белоруссийё бирё 
цёмёйдёрты хицён кёны, фёлё 
дзы уёддёр нёхи афтё хорз ён-
къардтам, раст цыма хионы хёдзары 
уыдыстём. Республикёйы цёрджы-
ты уазёгуарзондзинад ёмё рёдау 
ахаст не ’ппёт дёр ёххёстёй бан-
къардтам», – фембёлды кёронбёт-
тёны радзырдта горёт Витебскы 
туристон компанитёй иуы минёвар 
– Инессё Мернова.

КАЛМАНТЫ Аслан

Сё кад, сё ном 
цёрдзён ёнустём!

Галаты Барис – дунеон 
этномузыкологийы хёзна

Цёгат Кавказ:
алёмёты ёрдз, 

рёдаузёрдё адём...

ТЕДЕТЫ Гермён

 Хъуыддаджы ныхас 

Ивгъуыды хатдзёгтё ёмё 
фидёнмё нысантё

Куыд рабёрёг, афтёмёй фарон Цёгат Кавказы 
федералон зылды рёзты паддзахадон программёйы 
нысантё царды рауадзыны тыххёй радтой 780 мил-
уан сомы. Ивгъуыд азёй хатдзёгтё скёнын ёмё 
ацы азы нысантё фёбёрёг кёныны тыххёй РЦИ-
Аланийы Хицауады Сёрдар ДЗАНАЙТЫ Барисён 
ныхас рауад Цёгат Кавказы федералон зылды со-
циалон-экономикон рёзты департаменты разамонёг 
Камиль БЕКСУЛТАНОВИМЁ.
Дзанайы-фырты ныхас-

мё гёсгё паддзахадон 
программёйы фёлгё-
ты фёрёзтё лёвёрд 
ёрцыдысты «Ирыстоны 
фундук»-ы цёхёрадёттё 
ныссадзынён, Хъызла-
ры спортивон комплексы 
арёзтадён, Алагиры ра-
йоны, Дзёуджыхъёу ёмё 
Веселёйы хъёуы  ком-
муналон инфраструктурё 
рацаразынён. Хъазён 

фёзтё сарёзтой Ир ёмё 
Сунжёйы хъёуты, социа-
лон ёмё коммуналон 15 
объектён скодтой проек-
тон-хёрдзты документтё.
Ныхас ма бацахста ацы 

азмё Цёгат Кавказы фе-
дералон зылды рёзты ны-
сантё сбёрёг кёныны 
фарста дёр. Фаронёй ре-
гионы куыст цёуы Алагиры 
районы хёххон хайы хъёу-
ты ёмё поселокты доны 

хызтё раивыныл. Нысан-
тё ёххёстгонд ёрцёу-
дзысты 2025 азмё. Уымёй 
уёлдай ма республикё 
фёрёзтё радих кёндзён 
цёрёнуатон-коммуналон 
хёдзарады фидар рёз-
ты фёлварён проектён. 
РЦИ-Аланийы Сёргълёу-
уёг Сергей Меняйлойы 
фёдзёхстёй регионы 
разамынд Уёрёсейы Хи-
цауады цур Цёгат Ирысто-
ны рёзты фарстатё ёвё-
ры.
Уёрёсейы Экономикон 

рёзты министрадмё ре-
гион барвыста 2025-2027 
азтён федералон бюджет-
мё бындурон арёзтады 
32 объекты бахёссыны 
куырдиат. РЦИ-Аланийы 
Хицауады Сёрдар куыд 
радзырдта, афтёмёй фе-
дералон программёты ар-

хайд фадат дётты регионы 
цард фёхуыздёр кёны-
нён, рёзты уёлдёр ём-
вёзадмё йё рахонынён. 
«Ныртёккё республикё 
бюджетон куырдиёттё 
арвыста цёрёнуатон-
коммуналон хёдзарады 
объектты тыххёй. Уымёй 
уёлдай, нё зёрды ис 
ЗАГС-ы бёстыхай, соци-
алон лёггёдты центртё 
саразын Октябрыхъёуы 
ёмё Мёздёджы горёты. 
Ныфс нё ис федералон 
центрёй», – фёбёрёг 
кодта Дзанайты Барис.
Цёгат Ирыстоны дард-

дёр ёххёстгонд цё-
уынц социалон-экономи-
кон рёзты нысантё, ныр-
тёккё сты 112 алыхуы-
зон объекты. Нырмё уал 
сцёттё сты 40 объекты.

БУТАТЫ Эльзё

Ёнцойбоны   фарсЁнцойбоны   фарс

 Фарс бацёттё кодта 
  ГАПБАТЫ Алетё

 Удварн 

Кадёггёнёг Сланты Гаха
Диссаджы цыргъзонд ёмё курдиат ба-

лёвар кодта ёрдз дёсны кадёггёнёг 
ёмё цёгъдёг Сланты Гахайён. Уый афтё 
арёхстджынёй цагъта дыууадёстёнон 
фёндырыл, ёмё йём адём хьусынёй не 
’фсёстысты. Гаха уыд бёрзонд, къёс-
хуыртё рёсугъд лёг, дардта ирон дарёс.

Сланты Гаха райгуырд Хуссар Ирыстоны,      
Урстуалты, Брытъаты хъёуы 1836 азы. Чысы-
лёй фёбёрёг Гахайы ёвзыгъддзинад зарын 
ёмё цёгъдынмё, сахуыр кодта хъисфёндыр 
ёмё дыууадёстёнон фёндырёй цёгъдын. 
Рауад дзы диссаджы кадёггёнёг. Йё ном 
айхъуыст Ирыстоны дыууё хайы дёр, ёмё йё 
хуыдтой алы рёттём.
Гаха Сланты Джыбылён уыд ёстём фырты-

фырт. Уый бёрц фёлтёрёй куыд нё базза-
даид кадджытё, таурёгътё ёмё зарджытё, 
ёмё сё бадардта йё зёрдыл, парахат сё 
кодта. Йё дыууадёстёнон фёндырёй цагъ-
та алыхуызон ирон мелодитё, зарыд ёндёр 
ёмё ёндёр кадджытё ёмё зарджытё. 
Дзурынц, зёгъгё, дам, Урстуалты кёддёр 

бёхыл ёрбацёйцыд сё хёрзёрвадёлты лёг. 
Бёстё саудалынг дардта, ахём мёйдар уыд. 
Уым ёввахс цы хид уыд, ууыл бахизын нё уён-
дыд. Тёссаг уыд, бёх куы фётёрса, уымёй, 
ёмё уёд дыууёйё дёр бабын уыдаиккой. 
Уёд йё зёрдыл ёрбалёууыд, уым ёввахс 
Гаха ныгёд кёй ис. Тарст лёг афтё зёгъы, 
Гаха, де 'фсымёр зын уавёры ис, ёмё мын 

ды уёддёр баххуыс кён, зёгъгё. Афтё куы 
загъта, уёд хиды алфамбылай ныррухс, ёмё 
хидыл ахызт. Фёстёмё акаст, ёмё дуне куыд 
талынг уыд, афтё фёталынг.

Ацы хабар дзурёг у, Гаха йё адёмён куыд 
уарзон уыд, сё зёрдётё сын куыд рухс кодта 
йё диссаджы цагъд ёмё зардёй, афтё сын 
рухс фёндаг гёрста мёрдты бёстёйё дёр.

1920 азы Гуырдзыстоны меньшевиктё ёр-
бабырстой Хуссар Ирыстонмё, адёмы са-
быр цард ёмбойны ёрбайхёлд. Гахайы дёр 
бахъуыд йё фыдёлты уёзёгёй сыстын, ёмё 
ралыгъд Цёгат Ирыстонмё, ёрцард Ногиры. 
Ёрёнкъард, йё зёрдё нал агуырдта зард.

1921 азы Ногирмё ныццыдысты Томайты 
Хъылци ёмё Дзагуырты Гуыбади. Уыдон зёр-
диагёй ёмбырд кодтой адёмон сфёлдыстад. 
Чысыл зонгё уыдысты Гахайы сфёлдыстади-
мё дёр. Уыдон Гахайён бирё фёдзырдтой, 
йе сфёлдыстад адёмы кёй хъёуы. Фёстаг-
мё сразы сё фёндоныл. Гуыбади ёмё Хъыл-
ци Гахайё ныффыстой 40 фылдёр кадджытё 
ёмё аргъёуттё, 20 та – Нарты кадджытё.
Ирон сфёлдыстад ёмбырдгёнджытёй То-

майты Хъылци, Дзагуырты Гуыбади, Ёлборты 
Барысби, Гуыриаты Гагуыдз ёмё ёндёртё 
Гахайё бирё кадджытё ёмё зарджытё ныф-
фыстой.
Райгуырён уёзёг адджын ёмё зынаргъ у. 

Иугёр меньшевикты куы ныппырх кодтой, уёд 
фёстёмё алыгъд йё райгуырён хъёу Бры-
тъатмё. Гаха фёцард 88 азы. Амард 1924 азы. 
Йёхёдёг куыд фёдзёхста, уымё гёсгё ны-
гёд ёрцыд Брытъаты, Фёсмёсыджы фёзы.

Ёрмёг бацёттё кодта ХУЫБИАТЫ Н.

 Ёцёг хабар

Уырдыглёууёг
Ёрёджы Хёмыцаты Раманы чиныг "Царды суадёт-

тё" кастён, уый фыссы, ирон ёгъдаумё гёсгё уыр-
дыглёууёгмё цы домёнтё хауы, уыдоны тыххёй. 
Уымё гёсгё мё зёрдыл ёрбалёууыд, кёддёр Андиа-
тём ёнёбары уырдыглёууёг куыд сдён, уый.

Ивгъуыд ёнусы ёхсайём 
азты мах – Андиаты Ахте-
мыр, Калоты Керым ёмё 
ёз, баныхас кодтам, рай-
сом, хуыцаубоны, ацёу-
дзыстём Дзёуджыхъё-
уы фёлладуадзён паркмё 
нёхи аирхёфсынмё. Хуы-
цаубоны изёрдалынгтё 
кодта, афтёмёй Керыми-
мё сёмбёлдыстём горё-
ты Цъындагёнён фабричы 
дуармё. Уырдыгёй араст 

стём Ахтемырмё, уый та 
цардис, Хъесаты Колкайы 
уынг ёмё Колхозонты уынг 
кём баиу вёййынц, уым, 
хиды фарсмё. Куы бацы-
дыстём кёртмё, уёд кё-
сём, ёмё Андиатём – уаз-
джытё, уыдон бадтысты 
тыргъы ёртёйё, сё разы 
– фынг ёвёрд. Ахтемы-
рён йё фыды ‘фсымёр мах 
куы ауыдта, уёд мёнмё 
йё къухёй ацамыдта ёмё 

дын афтё: "Лёппу! Уёлё-
мё ма схиз ёмё мёнё 
графин дё къухмё райс!" 
Мёныл уёд цыдис 23 азы, 
уый та уыд хёсты архайёг. 
Мах уазджытё кёй уыдыс-
тём, уымё дёр нё фё-
каст, афтёмёй тызмёгёй 
загъта: "Дзёбёх слёуу 
ёмё арахъхъ рауадз". Ёз 
мёхинымёр хъуыды кодтон, 
иу хатт сын ёркёндзынён 
ёмё уёгъд дён, фёлё 
афтё нё рауад. Уыдон 
дёргъвётин бадт фёкод-
той. Андийы-фырт "зёронд 
архив" скалдта, империа-
листон хёсты куыд хёцыд, 
кёмыты ёмё ма бирё цы-
дёртё.
Ёз дёр ёмё ме ‘мбёлт-

тё дёр цалдёр фёлва-
рёны акодтам, цёмёй мё 
суёгъд кёной, уый тыххёй, 
фёлё – никуы ёмё ницы. 
Уый мын цалдёр хатты 
уайдзёф бакодта: "Ёмраст 
слёуу! Цы ныддыдёгътё 
дё!" Уёды рёстёг кёс-
тёртё ёфсёрмы кодтой 
хистёртёй, ныры хуызён 
нё уыд. Чи дён, уый дёр 
базыдтой бадты кёрон.
Ёхсёвы 12 сахаты ссис, 

ёмё уёд афарстой: "Кёй 
лёппу дё, кёмёй дё?" 
Уый фёстё мын арфё ра-
кодтой ёмё сыстадысты. 
Ёз-иу искуы Ахтемыртём 
куы цыдтён, уёд-иу ёй 
афарстон: "Дё фыды ёф-
сымёр ёнёнхъёлёджы 
сымахмё нёй?" Уый, Ах-
темыры ныхёстём гёсгё, 
уыдис карз адёймаг. Ныры 
рёстёг ма афтё искёй 
фёлёууын кён.

ГУГКАТЫ Ирбег
2024 аз, 

тъёнджы мёй

 Поэзийы къуым 

ЦЁРУКЪАТЫ Алыксандр

Фёстаг хатт ма ололи иу хъёр фёкодта – 
Ныууасыди сауцъиу фыццагдёр хатт уёд.
Фёдёлдзёх и рувас… Йё хуынкъмё нызгъордта…
Ёппары йё уёнтёй йё сау пёлёз хъёд.

Фёлурс фёздёг ёрхён куы слёууыд йё сёрмё, 
Цъёх-цъёхид фёлм бады нырма уал бынёй.
Нёма райхъал сёгуыт бёлётты пёр-пёрмё, –
Уый цилты ‘хсён, тёрфы, кёны ма фынёй.

Зырзыргёнгё, уддзёф нёма ‘ртахти хёхтёй,
Нёма ризынц хъамылтё цъалайы цур.
Мёнёргъы сыфтёртыл хёрдгёхал ёндёхтёй
Алдымбыд цокора нёма бийы хур…

Сёударёй дын, тар хъёд, нё халын дё рёуфын,
Рёхцёд уал дё тёгёр, дё какон, дё бёрз…
Дё зёрдёйы улёфт, йё гуыпп-гуыпп, йё тёлфын
Куы ’нкъарын, куы хатын мё зёрдёйё ёз!

1963 аз

 Анекдоттё зындгонд адёмы цардёй 
Ёфсёддон балхонёг Фи-

липп Македойнаджы ба-
фарстой:

– Паддзах, бердзенёгтён 
рёдау лёвёрттё цёмён 
кёныс, цъыфкалён дыл куы 
кёнынц, уёд?
Филипп сын дзуапп радта:

– О, фёлё ма ахъуыды кёнут, куыд уы-
даид, ёвзёр цёстёй сём куы ракастаин, 
уёд? 

***
 Архимедмё уыдис дыууё 

гёдыйы – гыццыл ёмё стыр. 
Уыдон ёй ёдзух философон 
сагъёстёй иппёрд кодтой, 
дуар сё ныхтёй хыртт-хыртт 
кодтой, ёддёмё сё фёндыд. 
Уёд Архимед дуары дыууё  
хуынчъы скодта – стыр ёмё 
гыцыл, ома дыууё гёдыйён 
дёр.

Йё зонгё сё бафиппайдта ёмё йё фёрсы:
– Дыккаг хуынкъ та ма цёмё скодтай, гыц-

цылдёр гёдыйён дёр стыр хуынкъыл абырын 
йё бон куы у?
Архимед йё къёбут аныхта:
– Уый мё сёр куы не ‘рцахста…

***
«Божественная комедия»-

йы автор Данте йё райгуы-
рён бёстёйы ёфхёрдты-
тё бавзёрста ёмё уымё 
гёсгё Веронёмё алыгъд. 
Уым ёй, паддзахиуёг чи 
кодта, уый йё галуаны суа-
зёг кодта. Фёлё генион 

поэтмё байхъусыны бёсты йё быдзёуи-
мё (шут) йё рёстёг ёрвыста. 
Паддзахмё хёстёг чи уыд, уыдонёй 

иумё уый хъыг фёкаст, ёмё йё хъуы-
дытё Дантейён загъта. Поэт ын дзуапп 
радта:

– Уым диссагёй ницы ис. Алчидёр йёхи 
хуызётты фёуарзы…

***
Петр I Меньшиковы тынг 

бирё уарзта, фёлё-иу кънйа-
зы арёх лёдзёгёй дёр ёр-
хоста. Иу хатт та се ‘хсён хъау-
гъа куы рауад, уёд Меньши-
ковыл тыхджын цёфтё ауад 
– паддзах ын йё фындзы туг 
ёруагъта, йё цёсты бын тынг 

бацъёх. Уый фёстё йё атардта ахём ныхёс-
тимё: «Ахъуытты у ардыгёй, куыдзёйгуырд, 
ёмё дё къах дёр ам куыд нал уа, афтё ба-
кён!» Меньшиков паддзахы ныхас куыд нё хъуа-
мё сёххёст кодтаид, фёлё иу минуты фёстё 
йё кабинетмё ёрбахызт… йё къухтыл!

***
Денис Давыдов иу хатт 

авангардмё кънйаз Баграти-
онмё ёрбахёццё ёмё йын 
афтё: «Сёйраг командёгё-
нёг бардзырд радта дё бёр-
зонддзинадён зёгъын, знаг 
нё фындзыл кёй ис (на носу), 
ёмё куры, цёмёй ёвёстиа-
тёй уё бынатёй сыстат ёмё 

фёстёмё ацёуат, фёсыдз кёнат. Баграти-
он дзуапп радта: «Знаг нё фындзыл и? Кёй 
фындзыл? Кёд дё фындзыл, уёд хёстёг у, 
кёд мё фындзыл, уёд та ма сихор бахёрын 
нё бон у».

***
Иу хатт Пушкин бадти графы ку-

сён уаты ёмё цавёрдёр чиныг 
каст. Граф йё акомкоммё дива-
ныл хуыссы, пъолыл та фыссён 
съолы раз йё дыууё сывёллоны 
хъазыдысты.

– Сашё, экспромтёй ма исты 
зёгъ, – дзуры граф Пушкинмё.

Пушкин, иу уысм нё ахъуыдыгёнгёйё, тагъд-
тагъд сдзырдта:

– Детина полоумный лежит на диване.
Графы зёрдё фёхудт ёмё йын мёстыхуызёй 

афтё:
– Ёнхъёлдён, дёхи ферох кодтай, Александр 

Сергеевич.
– Граф, раст мё нё бамбёрстай. Ёз афтё 

загътон:
– Дети на полу, умный лежит на диване.
 

 ***
Император Александр III 

куы паддзахиуёг кодта, уыцы 
заман иу салдат Орешкин 
паддзахы арахъхъы дуканийы 
(кабак) тынг банызта, фёра-
сыг ёмё абухын байдыдта. 
Архайдтой, цёмёй йёхимё 
ёрцёуа, амыдтой йын импе-
раторы портретмё, кёд ёр-

сабыр уаид, зёгъгё. Уый сын дзуапп радта: 
«Уё императорыл уын ту кёнын!» Ёрцахстой 
йё ёмё йыл хъуыддаг сарёзтой, импера-
торы кёй бафхёрдта, уый тыххёй. Импера-
тор ём куы ‘ркаст, уёд бамбёрста, хъуыд-
даг ницёйаг кёй у, уый, ёмё, цы папкёйы 
уыдис, ууыл резолюци бафыста: «Хъуыддаг 
ныхгёнут, Орешкины суёгъд кёнут, фи-
дёнмё мын мё портреттё кабакты мауал 
ауындзут, Орешкинён фехъусын кёнут, ёз 
дёр ыл ту кёй кёнын».

 Мидбылты худгёйё 

Йёхи дёр фёндыд…
Нё алыварс куы афёлгёсём, уёд абадгё чызджытё 

ёмё лёппутёй байдзаг Ирыстон. Рёстёгмёйы зын-
дзинёдтё нал ёмё нал фёуд кёнынц, сё кёрон нё 
зыны. Афтё, хуыздёр замантём ёнхъёлмё кёсгёйё, 
сё азтё дугъон бёхтау размё бырсынц. Зёронд кё-
нынц усгур лёппутё, чындздзон чызджытё. Нёй сём 
ныфс бинонтё саразынмё. Иугёр лёг бадт куы бафё-
раза, уёд ёй ницыуал фёхъёуы…
Зёрёдайы дёр куыд нё 

уыд курджытё! Фёлё ца-
лынмё ныххёцц-схёц код-
та, уёдмё йё хуыздёр 
рёстёджытё ёмё суинаг 
лёгтё фёсте аззадысты, 
ныр ыл чи сдзуры, уыдон 
та  йын сёхёдёг хёсси-
наг уыдзысты, ёмё, уый 
ёмбаргёйё, ком никёмён 
дётты. Фёлтау, дам, мыл 
ёнёлёджы зарджытё скё-
нёнт.
О, фёлё йё куыд нё 

фёнды йё амонд ссарын! 
Айфыццаг та коллективы 
сылгоймёгтё цыдёр бё-
рёгбон ёрхъуыды кодтой 
фёскуыст, ныртёккё дём 
ёрмёст ёхца уёд, ёндё-
ра уайтагъд дё фынг ай-
дзаг уыдзён алы алцёмёй. 
Ёртё кёрдзыны, карк ёх-
сидёвтыл физонёггондёй, 
«лыстёг митё»… Фёзынд 
фынджы фидауц – шам-
пайнаг сёны авг дёр, уы-
рыссаг бёгёны… Акуывд-
тытё кодтой, анызтой, 
ахордтой, ёмё хъёлдзёг-
дзинад стынг. Зёрёда дёр 
бакъуымёлдзёф, йё рустё 
басырх сты, йё цъёх цёс-

тытё ёрттивынц. Куыстмё 
сыхаг хъёуёй цёуы, уыцы 
иу рёстёгыл «маршруткё» 
вёййы ёмё йё йё хё-
дзарыл сёмбёлын кёны. 
Йе ‘мкусджытё йыл тых-
сынц, йё транспортон фё-
рёз куы аирвёза, уёд ма 
цёуыл ацёудзён, зёгъгё.
Сён ёмё бёгёны сё кё-

нон бакодтой, сылгоймёгтё 
ссёртёг сты, хъёлдзёг 
худт райхъуысы сё агъуыс-
тёй. Сё иу афтё:

– Зёрёда, цалынмё ма 
рухс у, уёдмё дё хёдзар 
бацагур, ёндёра фёндагыл 
цы не ‘рцёуы, тагъд аталынг 
вёййы, ёмё дын афтёмёй 

исчи тыхми дёр бакён-
дзён…
Сылгоймёгтё ныччыр-

чыр кодтой. Зёрёда йё 
къухтё йы сины сёртыл 
авёрдта ёмё сын ёцёг-
хуызёй афтё:

– Уёдё ныр цалынмё 
ёрталынг уа, уёдмё ён-
хъёлмё кёсон?!.

Иу гыццыл 
ма, 
ёмё      
дын  

харбыз 
ауёй 

кёндзён.

 Не ‘взаг – нё хёзна 

АБАЙТЫ Васо загъта:
«Ирон ёвзаджы ис ахём 

дзырдтё – «фёсмон» ёмё 
«ёфсарм», кёцытё уый бёрц 
рёстёг фёцардысты, ёмё 
дур ёмё бронзёйё конд дзау-
мёттё дёр уый бёрц нё фё-
лёудзысты».

 ***
«Ирон ёвзаг у, хъуыдыйы ёмё 

ёнкъарёнты тёккё лыстёгдёр 
ёмё уёздандёр фёзилёнтё 
равдисынмё чи арёхсы, ахём 
ёнаипп, рёвдз ёмё коммёгёс хотых. 
Ирон ёвзаг у тынг тасаг ёмё рёсугъд, 
хъёздыг ёмё цардхъом".

***
«Мё царды фылдёр рёс-

тёг Мёскуыйы арвыстон. 
Фёлё абоны онг мё мадё-
лон ёвзагыл стырзёрдё нё 
кёнын. Истёуыл куы фёку-
сын, уёд ыл фыццаг фёхъуы-
ды кёнын иронау, уый фёстё 
йё ныффыссын уырыссагау».

***
«Мадёлон ёвзаджы культурё 

райдайы бинонты ’хсён, ёмё 
хъёуы аудын, цёмёй дзы уый ёлдариуёг 
кёна».

 Ирон хъёлдзёг ныхёстё 

Лёвар – ног чындзён
– Гъа-ма, чындзён цы лёвар ёр-

хастай, – баййардтой Бускайы.
– Мёнё гъе! – загъта Буска ёмё 

йе стыр цым лёдзёг къулёнцой ног 
чындзы фарсмё ёрёвёрдта.

Кёрёдзийён зондамонджытё
Рынчын бацыд дохтырмё. Уый йём 

дёлё-уёлё кёстытё акодта, стёй йын 
афтё:

– Мё хёлар, тёссаг низёй дём ницы 
ис. Ёрмёст дё хъёуы рёстёгёй-рёс-
тёгмё дзурын: «Ёнёниз дён, ёнёниз 
дён, ёнёниз дён...».

– Стыр бузныг, дохтыр. Цас дё дарын?
– Сомы ‘рдёг. Бахатыр кён, сихор хё-

рынмё тагъд кёнын.
– Тыхсгё ма кён, дохтыр. Стёй дё ма 

ферох уёд рёстёгёй-рёстёгмё дзу-

рын: «Бафыста мын, бафыста мын, ба-
фыста мын».

Иу низёй рынчынтё
Рагёй нал федта иу хохаг лёг йё бы-

дираг хёлары. Иубон хохаг балёууыди 
быдирагмё уазёгуаты, аракёс-бакёс 
ын кодта йё хёдзары къуымтём ёмё 
йё фёрсы:

– Дё хорзёхёй, мё лымён, цы дыл 
ёрцыди, раздёр фёрныгёй цёрёг 
куы уыдтё, уёд ныр дё хёдзар дым-
гёмёдардау цёмён сси?

– Ёз дыууё хисты скодтон, фёлё 
дёуыл та цы ’рцыди, мё хёлар, цыма 
дё куыйтё ныттыдтой, уыйау куы сдё?

– Уёдё нё дыууё дёр иу низёй 
рынчынтё куы стём: ёз та уёдё мё 
фыртён ирёд бафыстон!

«Ирон хъёлдзёг ныхёстё» 
Дзёуджыхъёу, 1976 аз

Ёхсёз азы бёрц 
кусы Дзёуджыхъёуы 
буёрттё ёмё 
нуёртты низтё 
дзёбёхгёнён рын-
чындоны ёнёзивёг 
ёмё цёстуарзонёй 
дохтыр Хъёдохты Ари-
нё.
Толдзгуыны астёук-

каг скъола фёуы-
ны фёстё бацыд 
Цёгат Ирыстоны 
медицинон инсти-
тутмё ёмё йё каст 
фёцис 2003 азы, уый 
фёстё ёрвыст ёр-
цыд Мёскуымё ординатурёмё Адёмты хёлар-
дзинады университетмё, косметологийы ха-
йадмё.
Йё дёсныйады фёдыл ма ахуыр кодта Ленинграды 

косметикон ёмё дерматологион низтё лазерон 
технологитём гёсгё дзёбёх кёныныл. Йё куыст 
бирё уарзы Аринё. Цы адём ём ёрбацёуы, уыдон 
бузныгёй баззайынц йё аудындзинад ёмё архай-
дёй, зёрдиагёй йын фёарфётё кёнынц. Хорз у 
адёмён лёггад кёнын, адём кёрёдзийы фёрцы 
сты!
Ацы уалдзыгон бонты йё кадджын юбилей у нё 

уарзон дохтырён, ёмё йын нё зёрдё зёгъы ёнё-
низдзинад, бинонты амонд ёмё куысты бирё ён-
тыстдзинёдтё! Дё дыууё фырты хорздзинёдтёй 
дё зёрдё райёд кёддёриддёр! Дидинёгджын 
уалдзёг уын, Аринё, уё райдзаст хёдзармё фарн 
ёмё амонд ёрбахёссёд!

 Хёрзаудён мадзал 

Республикёйы Нывгёнджыты цёдисы 
Равдыстыты залы байгом уыдзён, сёрмагонд хёс-
тон операцийы Ирыстонёй чи архайы, уыцы хъёба-
тырты портретты равдыст.
Фёндзай хъёбатыры хуызисты радта Нывгёнджы-

ты цёдисмё фонд «Фыдыбёстё хъахъхъёнджы-
ты» комитеты ирыстойнаг хайад. Ныридёгён архайд 
цёуы уыдонмё гёсгё сёрмагонд хёстон операцийы 
архайджыты портретты галерея саразыныл. Равдыст 
нысан кёнынц майы мёйы дыккаг ёмбисы Нывгёнджы-
ты цёдисы равдыстыты залы байгом кёнын. Йё рёстёг 
куы 'рцёуа, уёд портреттё лёварён ратдзысты хъё-
батырты бинонтё ёмё хёстёджытён. Уыцы хёрза-
удён мадзал сёххёст кёныныл архайы, рёхджы 85 азы 
кёуыл сёххёст уыдзён, уыцы Нывгёнджыты цёдис.
Республикёйы хицауады ‘ххуысёй сёрмагонд хёстон 

операцийы архайджыты портретты равдыст саразыны 
оргкомитеты уёнгтём бацыдысты дины кусёг Хъуысаты 
Игорь, Цёгат Ирыстон ёмё Хуссар Ирыстоны Нывгён-
джыты цёдисы сёрдартё Мёргъиты Таймураз ёмё 
Бититы Алан, ёнёкоммерцион фонд «Арт-Кавказ»-ы 
сёрдар Николай Хлынцов, «Фыдыбёстё хъахъхъён-
джыты» республикон хайады разамонёг Хетёгкаты 
Маринё ёмё йё хёдивёг Таисия Кобзева.
Равдыст «Нё рёстёджы хъайтартё»-йы архайынмё 

хуынд цёуынц профессионалон нывгёнджыты, нывкё-
нынад ёмё графикёйы техникёйы куыстытё исынц, 
80:60; 75:60; 70:60 ас кёмён ис, ахём куыстытё. 
Равдысты нысан у – сёрмагонд операцийы архайджыты 
портретон галерея саразын, семё иудзинад равдисын, 
рёзгё фёлтёры патриотон ёмё граждайнаг хъомыла-
ды фарстатыл архайын, фёлтёрты ‘хсён монон баст-
дзинады тёгтё фидардёр кёнын, стёй нывгёнджыты 
граждайнаг ёмё сфёлдыстадон ёгъдауёй разёнгард 
кёнын ёмё сфёлдыстадон ёвёрёнты рёзтыл кусын.

ХУЫБИАТЫ Ларисё

Арфё
Хъёдохты Анатолийы чызг 

Аринёйён

ФЁРСЫРДЁМ: 

1. Судздза. 5. Одё. 7. Ёда. 9. Рёстёмбёлёг. 14. Лух. 15. Уыг. 16. Рёхснёг. 
18. Сынтё. 19. Сасир. 20. Гёнгёлы. 23. Угёс. 25. Диди. 28. Тёрх. 31. Рихи. 
34. Раггёнд. 37. Ихфёз. 38. Заман. 39. Алёмёты. 42. Джа. 43. Ёрх. 44. Рёв-
дауёндон. 48. Хом. 49. Дес. 50. Хуылыдз.

БЫНЫРДЁМ:

2. Уат. 3. Зым. 4. Згё. 5. Облёст. 6. Ёрхёндёг. 7. Ёгуыстад. 8. Ангара. 
10. Сёрёгас. 11. Ёхх. 12. Бон. 13. Лёгсырд. 17. Саг. 21. Нывгёнёг. 22. Ём-
дзёвгё. 23. Уарт. 24. Ёбар. 26. Инди. 27. Ичъи. 29. Ёнёфсарм. 30. Хёрзаив. 
31. Радзырд. 32. Хуымгёнд. 33. Зилдух. 35. Гам. 36. ... ёнёхёс... . 40. Ёна. 
41. ... ёмё ... . 45. Дау. 46. ... уал ... . 47. Нуд.

 Дзырдбыд 

Дзуаппытё 30 мартъийы 
мыхуыргонд дзырдбыдён

Равдыст – 
«Нё рёстёджы 
хъайтартё»

 Аивад 

– Бибо бахаста тынг ирд ёмё 
стыр ёвёрён нё Ирыстоны 
культурёмё. Сёххёст ыл 
уыдаид 85 азы, ёмё махён 
нё бон нё уыд ахём хъуыддаг 
ёнёрымысгёйё ныууадзын. 

Тынг ёхсызгон нын у, уый бёрц 
адём кёй ёрбамбырд, уый, – 
загъта Национ музейы генералон 
директор Цуциты Аслан.
Уататы Бимболат, 

адём ёй зонынц Бибо-

йё, сценёйы равдыста ирд ёмё, 
ферох кёмён нёй, ахём фёл-
гонцтё: Таймураз – «Легенда о 
любви», Данко – «Горящее серд-
це», Аслёнбег – «Сёрмёт ёмё 
йё фырттё», Король Лир – «Ко-

роль Лир», царь Эдип – «Эдип 
царь» ёмё адёмён иннё уарзон 
фёлгонцтё. Бибо ахъазыд фён-
дзай театралон ролёй фылдёры, 
кинойы та – ёртынёй фылдёры.

– Абоны мадзал у тынг 
вазыгджын, уымён ёмё, цы 
куырыхон адёймаджы мысём, 
уымён йё ном сыгъзёрин дам-
гъётёй фыст ёрцыд ёрмёст 
Ирыстоны культурёйы исто-
рийы нё, фёлё ёппёт адё-
мы культурёйы историйы дёр. 
Ёнёмёнг, Уататы Бибо уыд 
уёларвон цёхёрёй хайджын, 
уый йё курдиат адёмён лё-
вар кодта парахатёй, ёмё йё 
ном рохуаты макуы баззайёд. 
Абон мах нё сёртёй ныллёг 
кувём, чидёриддёр бар дары 
ацы равдыст бацёттё кёнынмё, 
уыдонён, стыр бузныг уын уёд, 
– загъта Цёгат Ирыстон-Аланийы 
культурёйы министры хёдивёг 
Хъуыссёты Зёлинё.
Адём ын йё актерон 

хъазтмё кастысты цымыдисёй, 
йё алы куыст дёр ёвдыста ир-
дёй, адёймаг-иу райста арф 
ёнкъарёнтё йё хъазтёй, кём-

дёр-иу цёссыг ёрёппёрста, 
кёмдёр та-иу худгё кодта. Уый 
ууыл дзурёг у, адёмён уарзон 
ёмё стыр курдиаты хицау кёй 
уыд.
Уататы Бибо ссис 1994 азы 

цёгаткавказаг регионы фыццаг 
артист, хорзёхджын чи ‘рцыд 
ном «Человек-народное достоя-
ние России»-йё.
Равдыстмё ёрбацыдысты 

йё зонгётё, хёлёрт-тё, ём-
кусджытё, ёмё йын йё аивад-
мё ёмхиц чи у, уыдон, схайджын 
кодтой иннё уазджыты Бибоимё 
баст историтёй. Зындгонд актер 
уыд, уый чи нё зоны, ахём адёй-
маг, ёвёццёгён, нёй, фёлё 
ма, цы стыр зёрдёйы хицау уыд, 
уый дёр нын радзырдтой.
Равдыст байгом кодтой «Уаца-

монгё»-йы къорд, азарыдысты 
дыууё зарёджы. Экрантыл та 
ёвдыст цыдысты, Уататы Бибо 
цы кинонывты хъазыд, уыдон.
Бацёттё йё кодта Цёгат 

Ирыстон-Аланийы Национ музей. 
Равдыст ахёсдзён 15 апрелмё.

ЦЁГЁРАТЫ Эльмирё

1 2 3 4 5

10 11 12 13 14

16 17

18 19 20 21 22

252423 26 27 28 29

30 31 32

34 35 36 37

38 39

40

41 42

Дё хёрзтё чи нё рох кёны, 
уыдоны къорд

Зындгонд 
актеры номыл

Театр ёмё киноаивады таурёгъон актер, РЦИ-Алани ёмё Уёрёсейы 
Федерацийы адёмон артист, режиссер ёмё ёхсёнадон архайёг УАТАТЫ 
Бимболаты кадён Цёгат Ирыстон-Аланийы Национ музейы байгом равдыст 
«Легенда, эпоха, вершина…»

